
                         JANAR – DHJETOR  2014
                                               DRENAS
     Hyrje

Njesia Komunale për të Drejta të Njeriut paraqet raportin e punës për periudhën janar –dhjetor   2014, ku pasqyrohet komplimentimi i ligjeve që janë në funksion të të drejtav të njeriut si dhe aktiviteteve të Njesisë për të Drejta të Njeriut.

Në raport janë prezantuar aktivitetet, të dhënat dhe shënimet që pasqyrojnë dhe reflektojnë angazhimin dhe rezultatet e shënuara për vitin 2014, në kontekst të të drejtave të njeriut nga sektorë të ndryshëm të institucioneve komunale dhe aktivitetet e Njësisë Komunale për të Drejtat e Njeriut. Raporti pasqyron implementimin e ligjeve vendore që janë në funksion të të drejtave të njeriut, por edhe konventave ndërkombëtare që zbatohen drejtëpërdrejtë në Kushtëtutën e Republikës së Kosovës. Nga ky raport, ndërtojmë rekomandimet e reja për përfshirjen e të drejtave dhe lirive themelore të njeriut në të gjitha sferat shoqërore, respektimin e plotë publik mbi të drejtat e qytetarëve si dhe ngritjen e nivelit të pjesëmarrjes së qytetarëve në vendimmarrje, duke përfshirë fëmijët dhe të rinjtë në mënyrë që të gjithë qytetarët e komunës së Drenasit të kenë qasje të barabartë në shërbimet cilësore publike.
Koordinatori i Njësisë Komunale për të Drejtat e Njeriut

Koordinon, udhëheqë dhe mbikëqyrë politikat në komunë në fushën e të drejtave të njeriut duke përfshirë respektimin e politikave mbi barazinë gjinore, të drejtave të komuniteteve, përdorimi i gjuhëve, mundësitë e barabarta, zbatimin e politikave për personat me aftësi të kufizuara, të drejtave të fëmijëve, kundër – diskriminimin dhe antitrafikimin.

KNJDNJ është përgjegjës për implementimin e politikave anti – diskriminuese në komunë, ashtu siç është e paraparë me Ligjin Kundër Diskriminimir, ligjet tjera vendore dhe ato ndërkombëtare, të cilat promovojnë respektimin e të drejtave të njeriut

Udhëheqë programin e komunës për barazi gjinore, duke siguruar se funksionet ekzekutive të komunës dhe zyret tjera relevante, mbështesin politikat dhe strategjitë për implementimin e Ligjit për Barazi Gjinore, procedurat e Mundësive të Barabarta dhe Personat me aftësi të kufizuara, sipas legjislacionit vendor dhe atij ndërkombëtar, për të drejtat e njeriut, si dhe   monitoron zbatimin e ligjeve që sanksionojnë trafikimin me qenie njerëzore.

Zyrtari për të Drejtat e Fëmijëve

Zyrtari për të drejtat e fëmijëve është përgjegjës për promovimin e të drejtave të fëmijëve, në pajtim me standardet ndërkombëtare, politikat vendore dhe legjislacionin vendor në fuqi. 

Zyrtari për Komunitete dhe Përdorim të Gjuhëve

Sa i perket zyrtarit për kumonitete komuna jonë nuk e ka këtë zyrtar në kuader te njesitit por ekziston zyrtari  si zyre e veqant per kumonitete.Ku raporton si zyre e veqant drejtëpërsëdrejti  zyrës për komunitete në Prishtinë.

Barazia Gjinore

Barazia gjinore është pjesë e parimit të përgjithshëm të barazisë para ligjit që ekziston në të gjitha vendet demokratike. 
Rastet kur njerëzit e gjinive të ndryshme nuk trajtohen në mënyrë të barabartë mund të nënkuptojnë që ata janë duke u diksriminuar.

Koncepti I diksriminimit në bazë të gjinisë përfshinë dallimin në trajtimin, përjashtimin apo kufizimin në bazë të gjinisë, që me atë rast e rrezikon apo parandalon gëzimin ose ushtrimin e të drejtave dhe lirive themelore të njeriut në politikë, shoqëri, kulturë apo fusha tjera. Çfarë do dallimi në trajtim është diskriminues vetëm atëherë kur nuk ka ndonjë arsyetim objektiv apo të arsyeshëm.Barazinë gjinore e garanton edhe dokumenti më i lartë juridik i Republikës së Kosovës. Kushtetuta e Republikës së Kosovës garanton barazi gjinore, dhe e ndëshkon diskriminimin gjinor. Përveç kësaj, në Kushtetutën e Republikës së Kosovës zbatohet drejtëpërdrejtë edhe Konventa për Eliminimn e të gjitha formave të Diskriminimit ndaj Gruas ( CEDAVË ). Të gjitha institucionet në Kosovë janë të obliguara që të zbatojnë instrumentet ndërkombëtare që zbatohen në Kushtetutën e Republikës së Kosovës. 
Njësia Komunale për të Drejtat e Njeriut, gjatë vitit 2014 ka qenë e përqendruar në rastet e diskriminimit në bazë të gjinisë, dhe ka qenë mjaft e angazhuar për të ndikuar në politikat dhe proceset që e promovojnë analizimin, parandalimin dhe mbikëqyrjen e shkeljeve të të drejtave të njeriut në bazë të gjinisë. 

Çështja kryesore në lidhje me implementimin e Ligjit për Barazi Gjinore është fakti se shumë faktorë që rrjedhin nga ligjet dhe traditat e lashta, si dhe problemet me të cilat përballet shoqëria, krijojnë shumë pengesa për zabtimin e drejtë dhe të duhur të këtij Ligji dhe parimeve që i përmban Konventa mbi eliminimin e të gjitha formave të diskriminimit ndaj gruas.

Mirëpo, megjithatë gjendja e barazisë gjinore nuk është e njejtë nëpër të gjitha lokalitetet e komunës  në lidhje me përkatësinë gjinore dhe për një disbalancë të fuqishme gjinore në vendimarrje, në të gjitha nivelet e hartimit, menaxhimit dhe administrimit të politikave, ku pozicioni i grave (që në numër) dhe si rrjedhojë trajtimi i nevojave specifike të tyre dhe përpjekjet për plotësimin e interesave strategjike të tyre, është i dobët. 
 -Meshkujt  më tepër  dominojnë në pozitat vendimmarrëse, ku nga dhjet drejtori kemi vetëm një femer drejtoresh në pozitë udhëheqëse,  ne baz të statistikav si vijon:

- Poste vendimmarrëse politike në Komunë janë:13, gjithsejtë 12  M 1F drejtoresh.

- Drejtorë/e shkolle, çerdheje 3  F, 29 M, Zëvendës drejtor/e 1 F dhe 3M

- Drejtoresh në Shtëpinë e Shëndetit  1 F, QPS 1M.

- Te shërbyesit civil janë 31 shefa ne administratë prej tyre 10 f + 21 m = 31  

-  Gjithsejtë te punësuar staf civil janë 1319,prej tyre  398F,921M, së bashku  me poste vendimmarrëse janë 1332 veta me  399 F dhe  933 M
	Sektori
	Femra
	Meshkuj
	Nr. i tërsishëm

	Administrata
	  43
	112
	155

	Arsimi
	  249
	715
	964

	Shëndetësia
	  106
	 94
	200

	Gjithsejt
	   398
	 921
	1319

	
	
	
	


-Një fenomen që diskriminon femrën në shoqëri, është edhe dhuna familjare. Nga statistikat të cilat I kemi për vititn 2014 ( nga QPS ), janë të paraqitura 12 raste,prej tyre 10 F dhe 2 M. Nga këto 2 raste kanë perfunduar me ndarje.
Vetëm 1 rast merrë ndihmësociale.  

-Si të arritur për barazinë gjinore, NJKDNJ vlerëson sensibilizimin e opinionit për barazi gjinore, kjo si rezultat i tryezave, takimeve dhe trajnimeve të ndryshme nga NJKDNJ, OJQ-të dhe mediave,  ndërsa si sfidë ndër të tjera parasheh edhe aspektin tradicional, ku nga trajtimi tradicional femra gjindet me një pozitë të disfavorshme në krahasim me mashkullin.

Të Drejtat e Fëmijëve

Të drejtat civile, ekonomike, sociale, kulturore dhe politike të fëmijëve duhet të mbrohen me përparësi nga çdo individ, familje dhe institucion, sepse kemi të bëjmë jo vetëm me qenie njerëzore përgjithësisht të pambrojtura, por edhe se niveli i sotëm i zhvillimit të tyre fizik e mendor, do të përcaktojë gjithsesi të nesërmen e vendit tonë.

Nisur nga ky vlerësim, Komuna e Drenasit ka marrë disa nga masat e nevojshme në përputhje me dispozitat e Konventës, por edhe për shndërrimin e dokumentave vendore dhe atyre ndërkombëtare në aksion komunal dhe detyrues për të gjitha institucionet komunale.

Ndër të arriturat gjatë periudhës të cilën raportojmë, në fushën e të drejtave të fëmijëve do të veçonim: sensibilizimin dhe vetëdijësimin, informimin, edukimin dhe arsimimin. 

Numri i nxënësve të SHFMU, është gjithësejtë,10806 nxënës, 51% janë femra dhe 49% janë meshkuj,  prej tyre kanë perfunduar shkollimin e mesëm 1300 nxënës. 

Si e arritur gjatë këtyre muajve është se nuk ka pasur as nje perleshje tek nxënsit lidhur me dhunën e femijëve në shkolla.Ndersa dhunë në familje tek femijet kanë qenë 6 raste, të cilët janë trajtuar perms QPS.
Mundësitë e Barabarta dhe Kundër diskriminimi

KNKDNJ, ZBGJ dhe MB, është pjesë e Këshillit Komunal për Siguri në Bashki.

 .Sa I përket shërbimeve për qytetarë nga institucionet komunale, NJKDNJ shpeshëherë ka vëzhguar sektorë të ndryshëm dhe nga ky vëzhgim konstatojmë se të gjithë qytetarët kanë qasje të barabarta, pasi që në periudhën të cilën raportojmë vërehet dukshëm përmirësimi i kushteve për shërbimet ndaj qytetarëve, duke u nisur nga Sektori I Gjendjes Civile, si dhe efikasitetit më të madh të punës nga shërbyesit civil.

Sa i përket sferës së punësimit në sektorin privat, nga intervistat e drejtëpërdrejta me disa punëtorë pothuaj se në shumicën e subjekteve afariste punëtorëve u shkelen të drejtat në punë. Ata nuk paisen me kontrata të punës, nuk kanë orar të punës sipas ligjeve në fuqi, me perjashtim te një numri të vogël në biznese. 

Nuk u lejohet që të shfrytëzojnë pushimet vjetore dhe të tjera sipas ligjeve në fuqi, mirëpo vetëm ashtu si vendosin menagjerët e tyre.

 Vërehet se në komunën e Drenasit ashtu si edhe në tërë vendin është mëse prezente papunësia.

 -NJKDNJ, në bazë të statistikave për punëkërkuesit për janar - dhjetor 2014 që janë të regjistruar në Entin për Punësim, vetëm ata të cilët janë paraqitur janë 11029 veta ku prej tyre 6796 janë femra,4233 janë meshkuj. 

-Nga Qendra për Punë Sociale gjat këtij viti asistencë sociale përfitojnë 1522 familje, gra kryefamiljare janë 81 veta,si individ që marrin ndihmë janë 6188 veta,3256 në kategorin e pare me 1587 F dhe 1669M, në kategorin e dytë 2932 veta, me 1452 F dhe 1480 M. 

Të drejtat e Personave me Aftësi të Kufizuara

Njerëzit me nevoja të veçanta jetojnë në të gjitha shoqëritë në botë, pavarësisht nëse në luftë ose jo. Në  Komunën e Drenasit, interesimi i komunitetit dhe institucioneve për të drejtat, nevojat e kësaj kategorie njerëzish janë në nivele të pakënaqshme.

 Beteja   për të drejtat njerëzore të personave me nevoja të veçanta është pjesë e luftës për mirëqenien e përgjithshme të shoqërisë, sikurse edhe për plotësimin e përgjithshëm e të drejtave njerëzore.

Krijimi i një mjedisi shoqëror i cili do të siguronte për respekt të gjitha të drejtat njerëzore të personave me paaftësi dhe zbatimin e standardeve të OKB-së në mundësi të barabarta për të gjithë personat me paaftësi, përmes mbështetjes psiko-sociale të të gjithë personave me forma të ndryshme paaftësish dhe antarët e familjeve të tyre, janë kushte për krijimin dhe zhvillimin e një shoqërie demokratike dhe njerëzore. 

Një shoqëri e tillë është e detyruar të sigurojë për personat me paaftësi një mundësi për integrim të plotë dhe të drejta të barabarta si te gjithë qytetarët tjerë.

Të dhënat dhe njohuritë statistikore për pozitën e personave me aftësi të kufizuara janë të pakta. Aktualisht ato reduktohen në numrin e personave me aftësi të kufizuara, ndarjen e grupmoshave në baza gjinore.

Sa i përket analizës së pjesërishme të PAK-ve, nga tregues statistikorë janë gjithësej të evidentuar 1250 persona me aftësi të kufizuara fizike,40% F,60% M,30 % Fëmijë. Edhe pse nga Organizata për PAK-të “ HANDIKOS”, vlerësohet të jetë një numër edhe më i madh, mirëpo duhet ende punë kërkimore për t’u bërë evidentimi i personave me AK. Këtu përfshihen vetëm ata persona të cilët janë kategorizuar nga komisione të veçanta specialistësh, personat me aftësi të kufizuar fizike.

Sa i përket personave me aftësi të kufizuar mendore, në komunën e Denasit nuk kemi evidenc, gjithashtu edhe I personave të verbër dhe shurdhmemec.

Nga takimet që kemi pasur me komunitetin e personave me aftësi të kufizuara, vërehej se ata vuajnë nga përjashtimi dhe diskriminimi në shoqëri. 

Në komunën e Drenasit ka të evidentuar mëse 104 fëmijë me aftësi të kufizuara, të cilët janë edhe përfitues të asistencës sociale. Vetëm 22 prej tyre vijojnë mësimin, 11 femra e 11 mashkuj. Në tri paralele te bashkangjitura në SHFMU “ XHELADIN GASHI –PLAKU” – 16,SHFMU “ HALIL BAJRAKTARI “ – 3, SHFMU “ AZEM BEJTA “ – 2

GJIMNAZI “ GJ.K.SKENDERBEU “ - 1  Disa nga prindërit e fëmijëve deklarojnë se jetojnë në një gjendje tejet të vështirë ekonomike dhe është e pamundur për ta të sigurojnë shollimin e fëmijës. Për disa të tjerë, është pengesë e madhe mungesa e klasëve të bashkëngjitura në shkollat më të afërta që ata kanë, e pjesa më e madhe gjithëpërfshirëse jeton në varfëri të skajshme.

 PAK-të, përballen me probleme të shumta, për shumicën e njerëzve me Aftësi të Kufizuar mjedisi i ndërtuar është i papërshtatshëm për lëvizje dhe në këtë mënyrë u pamundësohet pjesëmarrja në jetën ekonomike, sociale dhe në kryerjen e shërbimeve të përditëshme. Që të sigurojmë mundësi të barabartë të pjesëmarrjes në aktivitetet sociale dhe ekonomike, çdo njëri me aftësi të kufizuar apo në çdo moshë duhet të jetë në gjendje të hyjë dhe të shfrytëzojë ambientin e ndërtuar sa më pavarësisht që është e mundur.

Komuniteti i personave me aftësi të kufizuara është pjesë e natyrshme e shoqërisë, ndërsa obligim i institucioneve komunale, në veçanti ata që janë kompetent në hartimin dhe implementimin e politikave dhe projekteve, një kujdes të konsiderueshëm t’u kushtojnë njerëzve me aftësi të kufizuara, për t’u krijuar mundësi të barabartë dhe qasje pa pengesa në të gjitha objektet e infrastrukturës publike dhe private. Është me rëndësi që gjatë kësaj faze të rindërtimit dhe ndërtimit të infrastrukturës në komunën e Drenasit, të inkorporohen edhe rregullat standarde të ndërtimit për personat me aftësi të kufizuara dhe në këtë mënyrë të krijohet mundësia e barabartë për të gjithë. 

Anti Trafikimi me qenie njerëzore

Sa i përket kësaj fushe, NJKDNJ për vititn 2014, e ka të evidentuar 1 rastë e moshës madhore e cila u trajtua perms QPS-së me ndihmë në para, si dhe këshilla profesionale. Ku ndihmë sociale merr vetëm një rast.

  Përmbledhje e Aktiviteteve të Njësisë për të Drejtat e Njeriut për periudhën  
                                                  Janar – Dhjetor  2014

· Njësia komunale për të Drejtat e Njeriut, për periudhën Janar – Dhjetor 2014, në version të shkurtër paraqet disa nga aktivitetet: Ku ne bazë te plan-programit me arsyetim te projekteve qe i kemi bërë sipas kushteve dhe mundësive te bugjetit që posedon komuna jonë.
· Për  këtë vit NJKDNJ Komuna i ka lejuar buxhet vetëm  3500 €, në emër të subvencioneve për realizimin e projekteve.

· Realizim I projektit ,,8 Marsi” Dita Nderkombtare për drejta të gruas i financuar nga Drejtoria e Administratës së Përgjithëshme në vler prej  738 €. Organizimi u mbajt në restorantin “Guri i Zi”  në Valljak të Klinës, në një atmosferë festive me muzikë  nga  Restoranti si dhe për të gjithë pjesëmarrësit u shtrua drek.
          Në manifestim ishin  gjithsejtë 49 pjesëmarrës, Këshilltaret nga Asamblesë 

          Komunale ,Punonjëset nga  Komuna dhe OJQ-të e Drenasit.

· Rekomandim,Asambles Komunale,Bazuar në Ligjin për Barazi Gjinore 2004/2, neni 3( Institucionet dhe Organet Udhëheqëse ), paragrafin 3.4, i cili përcakton se, “Organet kompetente gjatë emërimit të anëtarëve të këshillave, komisioneve dhe organeve përfaqësuese brenda dhe jashtë Kosovës duhet të përfillin përfaqësimin e barabartë të femrave dhe meshkujve në këta: këshilla, komisione dhe organe përfaqësuese”, KËRKOJMË që përbërja e anëtarëve të komiteteve obligative dhe jo obligative të Kuvendit Komunal, të reflektojë përfaqësim të barabartë gjinor, ashtu siç është përcaktuar edhe në Ligjin për Vetëqeverisje Lokale.
·  Rekomandim për përmisimin e infrastructures,duke u bazuar në ligjin e ndërtimit të Republikës së Kosovës, Nr.04/L-110;si dhe Udhëzimit Administrative Nr.33-07/2007 për kushtet teknike të objekteve ndërtimore për qasjen e Personav me Aftësi të Kufizuar,drejtuar Drejtoris për Arsim,Drejtorisë për Urbanizëm,Drejtorisë së Inspeksionit,Drejtorisë për Shendetsi.    
· Rekomandim lidhur me shtesat në pagë dhe kompensime tjera,bazuar në Rregullorën Nr.33/2012, drejtuar te gjitha Drejtorive Komunale.

· Orgonizimi i tri takimeve me shoqatën e Hendikosit si dhe instuticionet tjera që kanë të bëjnë me personat me AK,lidhur me të Drejtat e Personave me AK me theks të veqantë drejtat në gjithë përfshirjen e fëmijëve me nevoja të veqanta ne edukimin e rregullt arsimor dhe ofrimin e sherbimeve shendetsore dhe sociale nga institucionet lokale për personat me aftësi të kufizuar.

· Organizim i dy ditor i Debateve në kuader të projektit ,,Avokimi i Grave për Barazin Gjinore,të drejtat e tyre pronsore dhe të trashigimisë,,Me temën Të drejtat e grave në ndarjen e pronës dhe të drejtat në trashigimi,në Bashkpunim me shoqatën Partners. Në këto takime pjesmarrës ishin,gratë dhe vajzat,aktiviste të ndryshme,të rinjtë si dhe përfaqsues nga gjykata,prokuroria, zyrtar katastral,zyrtar për ndihmë juridike,noter dhe OJQ-të.Qëllimi i këtyre dy debateve ishte shkëmbimi i ideve dhe informimi se si të veprohet ne rastet kur shkelen të drejtat pronsore dhe të trashigimisë tek gratë.

· Realizimi i projektit,,Identifikimi i grave që kanë psuar dhunë seksuale gjatë Luftës”,qellimi i keti projekti është për të kerkuar drejtësi Nderkombëtare.Ku u grumbulluan gjitësejtë 4500 nënshkrime.Shuma e këtij projekti është 740€,i cili projekt u implimentua në bashkëpunim me shoqatën,, Qendra për promovimin e   drejtave të Grave”.

· Realizimi i ,,Projektit Përkrahja e sherbimeve për femrat,fëmijët dhe të rinjët me aftësi të kufizuar,kushtë integrimin e tyre në shoqëri”,në vler prej 1500€.Ky projekt u implimentua në bashkpunim me shoqatën e Hendikosit.

· Realizimi i projektit në vler prej 300€ për 3Dhjetor 2014 ,Ditëa Nderkombëtare për Personat me Aftësi të Kufizuar ,,Një Ditë pune” për 20 persona me Aftësi të Kufizuar të cilëve ju dham nga 15€ meditje sa për ti inkurajuar ata.

· Realizimi i projektit në vler prej 522€,për 25 Nëntor-Dita Nderkombëtare për eliminimin e Dhunës ndaj Gruas.Ku me këtë ditë ka filluar fushata 16 ditët e Aktivizimit nga data 25 nëntor deri me 10 dhjetor.Gjatë fushatës janë shperndar kurdelja e bardhë,postera dhe fletpalosje ne te gjitha institucionet e komunës së Drenasit,si në Arsim,Shendetsi,Administratën Komunale dhe ne gjykat etj.Në përmbyllje të kësaj fushate u mbajtë edhe tryeza e rrumbullakët. Pjesëmarrës në këtë tryez ishin të gjithë zyrtarët e të gjitha institucioneve që merren me rastet e trajtimit të dhunës.

· Rekomandim për shkelje të UA.MMPH Nr.08/2014 të nenit 5 dispozitat 1,3,4,lidhur me regjistrimin e pronës së palujtëshme në emer të dy Bashkëshortëve.Për të cilen qytetarët i kanë detyruar që për një aktë juridik të paguajnë dy taksa për të dy bashkëshortët.
· KNKDNJ, kontakte të rregullta për bashkëpunim  të rasteve lidhur me shkeljen e të drejtave të njeriut i ka me Komitetin e Shërbimit Civil të SHPK-së , Qendrës për punë sociale,Avokatin e Popullit dhe OJQ-të vendore dhe nderkombëtare.

·  KNKDNJ,  raporton ne plotsimin e formularve për raport të progresit sipas kërkesës së MAPL-së,si dhe për qdo aktivitet i raporton Drejtorisë së Administratës po ashtu MAPL edhe nga ABGj në Prishtinë,si dhe ju dergon raport tremujor dhe vjetor.








 
                                                     Vështirësitë dhe pengesat 
Krahas sukseseve të arritura në këtë vit ne kemi pasur edhe pengesat të ndryshme të cilat kanë ulur shkallën e suksesit të përgjithshëm të punës; disa nga vështirësitë po veçojmë:

· Pengesat për menaxhimit të buxhetit sipas plan programit të punës së NKDNJ dhe ndryshimin e destinacionit të buxhetit nga Drejtori i Administratës pa njoftim duke e lënë NDNJ-ut pa buxhet ose me buxhet të pa mjaftueshëm për realizimin e programit.

· Mos njoftimi zyrtar për prezantim në mbledhjet e bordit të drejtorëve dhe stafit të lartë, në panelet e rekrutimit, në caktim të komisioneve të ankesav të qytetarëve, në grupet e ndryshme punuese ndër-komunale,dhe gjithashtu në hartimin e legjislacionit dhe politikave komunale sipas urdhëresës administrative nr. 2008/02 ,të nenit 4 të pikës  4,1.

· Pengesat për transport për levizjen time në identifikimin e rasteve të ndryshme.

·  Mungesa e transportit për udhëtime zyrtare në Prishtinë, si seminare debate të ndryshme sipas nenit 8 pika 8.3 të urdhëresës administrative nr.2008/02.

                        Strategjitë e tejkalimit të vështirësive dhe pengesave

·    Prezantimi i në mbledhjet e organizuara nga komuna për shkak te monitorimit të shkeljeve të drejtave rreth diskriminimit të dy gjinive.

· Caktimi në panelet rekrutuese nga Drejtori i administratës, si dhe ne komisione të ndryshme te cilat krijohen brenda komunës sipas urdhëresës administrative nr. 2008/ 02.

· Ndarja e buxhetit për zyre sipas plan-programit për realizimin e projekteve për vitin 2014

· Sigurimi i veturës për identifikimin e nevojave të qytetarëve, personave me aftësi të kufizuar, fëmijëve, grave dhe burrave, mbledhja e statistikave ne institucionet shtetërore dhe private, regjistrimi i shkeljeve të drejtave rreth diskriminimit në baza gjinore.

· Sigurimi i transportit për kontaktet me institucionet tjera rreth bashkëpunimit të punës.

                                                                                            K NJKDNJ,BGJ dhe MB
                                                                                           ________________________

                                                                                                  Zahrie Podrimqaku-Subashi

